
SARAJEVO, 22. maj/svibanj – Nacrtom 
zakona o energetskoj efikasnosti, koji je 
Vlada FBiH utvrdila na današnjoj sjednici 
u Sarajevu, uređuju se energetska 
efikasnost kao djelatnost od općeg 
interesa u krajnjoj potrošnji, donošenje i 
sprovođenje planova za njeno 
unapređenje i mjere za njeno 
poboljšanje, uključujući energetske usluge 
i energetske preglede, obaveze javnog 
sektora i velikih potrošača, prava 
potrošača u pogledu primjene mjera 
energetske efikasnosti, način finansiranja 
poboljšanja energetske efikasnosti i 
druga pitanja. 
Svrha ovog zakona je da se ostvare ciljevi održivog energetskog razvoja i to smanjenje negativnih 
uticaja na životnu sredinu, povećanje sigurnosti snabdijevanja energijom, zadovoljenje energetskih 
potreba potrošača i ispunjenje međunarodnih obaveza koje je preuzela Bosna i Hercegovina u 
pogledu smanjenja emisija gasova staklene bašte, primjenom mjera energetske efikasnosti u 
krajnjoj potrošnji. 
Njegova rješenja ne primjenjuju se na energetsku efikasnost u instalacijama za proizvodnju, 
prenos, distribuciju i transformaciju energije. 
Propisano je da se obavezujući ciljevi poboljšanja energetske efikasnosti u Bosni i Hercegovini, kao 
i nacionalni ciljevi ostvarivanja ušteda u potrošnji energije u BiH, u periodu do 2020. godine, 
utvrđuju Nacionalnim akcionim planom energetske efikasnosti BiH (NEEAP), čiji je sastavni dio 
Akcioni plan za energetsku efikasnost u Federaciji BiH (EEAPF). 
Zakonom se formira Agencija za energetsku efikasnost, kao neprofitna organizacija, sa svojstvom 
pravnog lica, za obavljanje stručnih poslova na unapređenju uslova i mjera za racionalnu upotrebu 
i štednju energije i energenata, kao i poboljšanje energetske efikasnosti u svim sektorima potrošnje 
energije. 
Propisano je da je Strategija energetske efikasnosti sastavni dio energetske strategije Federacije, 
te, uz definiciju Akcionog plana za energetsku efikasnost u FBiH, utvrđeno da se on priprema u 
saradnji sa Federalnim ministarstvom prostornog uređenja, Federalnim ministarstvom okoliša i 
turizma i Federalnim ministarstvom prometa i komunikacija, a na prijedlog resornog ministarstva 
donosi ga Federalna vlada. 

VLADA FEDERACIJE BIH UTVRDILA NACRT ZAKONA O ENERGETSKOJ EFIKASNOSTI 

U s l u g e   S a v e z a 

 PRAVNO SAVJETOVALIŠTE: 

Selma Fišek, viši saradnik za pravna 
pitanja 
fax: + 387 33 552 810 
selma@sogfbih.ba 
 
 FINANSIJSKO SAVJETOVALIŠTE: 

Dženita Kovačević, viši saradnik za 
finansijska pitanja 
fax: + 387 33 552 810 
dzenita@sogfbih.ba 

Sadržaj biltena: 

Vlada FBiH utvrdila nacrt Zakona o energetskoj 
efikasnosti 1 

Zastupnički dom PFBiH odobrio prijedlog Zakona 
o koncesijama FBiH 1 

Ustavni sud FBiH donio presude po pitanju 
zaštite prava na lokalnu samoupravu Općine 
Travnik 2 

Radna posjeta delegacije Odbora regija EU 
Savezu općina I gradova FBiH 3 

Uručene nagrade najboljim općinama projekta 
“Beacon Schema” 3 

Načelnici 27 općina potpisali memorandume o 
saradnji sa fondacijom Mozaik 4 

U toku realizacija projekata u urbanim i rural-
nim dijelovima općine B.Krupa 4 

Čeka se izvođač radova na izgradnji kanalizacio-
nog kolektora u Širokom Brijegu 5 

Općina Vogošća pomaže realizaciju projekta  
“Dnevni centar” za djecu koja obavljaju rad na 
ulici 5 

Unskosanski kanton pomaže industrijsku zonu 
Šejkovača 6 

Vjetropolje u Glamoču će početi proizvoditi 
struju od 2014. godine 6 

Općina Vogošća nastavlja uspješnu saradnju sa 
udruženjem “Naša realnost” 7 

Svečano otvoreno dječije igralište vrijednosti 
230.000 KM 7 

Novi most i kružni tok na gračaničkom Skveru 7 

U kakanjskom naselju Usijel postavljen novi 
asfalt 8 

ZASTUPNIČKI DOM PARLAMENTA FBIH ODOBRIO PRIJEDLOG ZAKONA O 
KONCESIJAMA FBIH 

SARAJEVO, 22. maj/svibanj – Zastupnički/Predstavnički dom Parlamenta Federacije BiH 
odobrio je danas, u nastavku 14. sjednice u Sarajevu, prijedlog Zakona o koncesijama Federacije 
BiH. 
Cilj ovog zakonskog projekta je jačanje ekonomskog razvoja Federacije, stvaranje učinkovitog 
pravnog okvira za promoviranje i olakšavanje provedbe i razvoj koncesijskih projekata, te 
unaprjeđenje transparentnosti procesa dodjeljivanja koncesija. 
Koncesije mogu biti davane za gospodarsko korištenje prirodnog bogatstva, dobra u općoj 
upotrebi ili drugog dobra, za javne radove i za javne usluge. 
Predloženi zakon se odnosi na dodjelu koncesija za obavljanje gospodarskih djelatnosti i usluga te 
izvođenje radova u oblastima javnih cesta, luka, zračnih luka, željeznica, korištenja voda i javnog 
vodnog dobra, komunalne djelatnosti, održavanja zaštitnih vodnih objekata ili rječnih korita, 
hidroakumulacija, pitkih, ljekovitih, termalnih, termomineralnih i mineralnih voda, hidromelioracionih 
sistema, energetskih objekata, mineralnih sirovina, podzemnih voda i geotermalne energije, 
građevinskog zemljišta, lovišta, ribolovnih voda, cjevovoda i terminala za skladištenje i transport 
tekućina i plinova, poljoprivrednog zemljišta, kulturnih dobara, djelatnosti upravljanja otpadom,  

Federacije Bosne i Hercegovine 

Ustavni sud Federacije Bosne i Hercegovine 
odlučujući o zahtjevu načelnika Općine 
Travnik za zaštitu prava na lokalnu 
samoupravu, na sjednici održanoj 
27.03.2012. godine, donio je dvije presude. 
Prvom se utvrđuje da je Srednjobosanski 
kanton povrijedio pravo Općine Travnik na 
lokalnu samoupravu, iz razloga što nije u 
skladu sa članom 87. stav 3. Zakona o 
osnovnom školstvu osigurao dovoljno 
sredstava za prevoz učenika u osnovnim 
školama u kojima je kanton osnivač.  
Drugom presudom je utvrđeno da Federacija 
BiH, nije povrijedila pravo na lokalnu 
samoupravu Općine Travnik, iz razloga što 

donošenje Zakona o finansijskoj konsolidaciji javnih komunalnih preduzeća u Federaciji BiH nije u 
nadležnosti Parlamenta FBiH. Naime, načelnik Općine Travnik, podnio je zahtjev za zaštitu prava 
na lokalnu samoupravu Ustavnom sudu FBiH 10.02.2011. godine u vezi ne donošenja Zakona o 
finansijskoj konsolidaciji javnih komunalnih preduzeća u Federaciji BiH, čime su Federacija BiH i 
Srednjobosanski kanton povrijedili pravo Općine Travnik na lokalnu samoupravu i to: članom 58. 
stav 2., članom 59., a u vezi sa članom 8. Zakona o principima loklane samouprave u Federaciji 
BiH. Zbog ne donošenja Zakona o finansijskoj konsolidaciji javnih komunalnih preduzeća u 
Federaciji BiH, lokalna zajednica je pretrpjela štetu kao osnivač javnih komunalnih preduzeća iz 
razloga što su ista prezadužena po osnovu poreza i doprinosa, a nemaju mogućnost naplate 
potraživanja od dužnika iz državnog sektora, pa su iz tih razloga dovedena u tešku finansijsku 
situaciju, jer su finansijska sredstva koja su Općini Travnik doznačavali Federacija BiH i Kanton bila 
nedovoljna za funkcionisanje Općine kao jedinice lokalne samouprave. U zahtjevu se navodi da je 
Federacija BiH pokrila dugovanja u elektroenergetskom sektoru, drvno-prerađivačkoj industriji 
kao i Željeznicama FBiH gdje su doneseni zakoni i pokriveni gubici, te da bi se na jednak način 
moglo od strane Parlamenta FBiH intervenisati i u ovom konkretnom slučaju, kada se radi o pitanju 
komunalne djelatnosti. 
Nakon provedene javne rasprave 13.12.2011. godine Ustavni sud FBiH je utvrdio, da zbog ne 
donošenja Zakona o finansijskoj konsolidaciji komunalnih preduzeća od strane Parlamenta 
Federacije BiH, nije povrijeđeno pravo Općine Travnik na lokalnu samoupravu. Naime, iz ustavnih 
odredbi jasno proizilazi da komunalna djelatnost nije u isključivoj nadležnosti Federacije i kantona. 
Također, podnosilac zahtjeva nije na argumentovan način, kako u podnesenom zahtjevu tako ni na 
javnoj raspravi, uspio obrazložiti i dokazati navode iz zahtjeva, koji bi eventualno upućivali na to, 
da donošenje zakona iz oblasti komunalne djelatnosti i finansiranje te djelatnosti iz Budžeta FBiH, 
spada u nadležnost Parlamenta FBiH. 
Presuda je objavljena u „Službenim novinama Federacije BiH, broj 38/12“. 

USTAVNI SUD FEDERACIJE BIH DONIO PRESUDE PO PITANJU ZAŠTITE PRAVA NA 
LOKALNU SAMOUPRAVU OPĆINE TRAVNIK 

Savez / Zajedno za uređenu i razvijenu lokalnu samoupravu 

neškodljivog uklanjanja organskog otpada, 
skijaških centara i žičara, rječnog prijevoza, 
sporta i turizma. 
Koncesija se može dati i za druge oblasti i 
djelatnosti. 
Uvedeno je novo rješenje, tako što je 
postupak dodjele koncesija reguliran 
zakonom, a ne posebnim pravilima, kao što 
je to u važećoj zakonskoj praksi. 
Bitna funkcija data je u Vladinom prijedlogu i 
općinskim načelnicima, odnosno stručnim 
osobama općina da obavljaju funkciju 
privremenog člana komisije kad je koncesioni 
projekt lociran na teritoriji njihove općine. 

Travnik 

donošenje Zakona o 
finansijskoj konsolidaciji 
javnih komunalnih 
preduzeća u Federaciji BiH 
nije u nadležnosti 
Parlamenta FBiH.  

Delegacija Odbora za međureligijsku saradnju 
Zanica i premijer ZDK posjetili Kakanj 8 

Projekat Delegacije EU “Evropa na točkovima” 
u Gradačcu 9 

Objavljen javni poziv za upis općinskih 
obveznica  Općine Cazin 9 

Međunarodna promocija privrednih potencijala 
tri općine 9 

Održana predinvesticijska konferencija o 
izgradnji etno kompleksa Buško jezero 10 

Toplifikacija općina i sportska saradnja glavne 
teme razgovora četiri načelnika 10 

Pozorišne/kazališne igre BiH 11 

NAJAVA seminara na temu: “Ko je vlasnik 
moje nekretnine” 11 

Drugi regionalni forum o urbanoj sigurnosti-
Video nadzor gradova 12 



SARAJEVO, 23. maj/svibanj – U radnoj posjeti 
Savezu općina i gradova Federacije Bosne i 
Hercegovine, jučer je boravila delegacija Odbora 
regija Evropske unije. 
Četveročlana delegacija, koju je predvodila gđa 
Mercedes Bresso, predsjednica Odbora regija 
Evropske Unije, željela je da se bliže upozna sa 
stvarnim stanjem sistema lokalne samouprave u Bosni i 
Hercegovini, kao i sa organizacijom i radom Saveza 
općina i gradova Federacije Bosne i Hercegovine. 

Gđa Vesna Travljanin, direktor Saveza predstavila je 
teritorijalno-politički sistem u kojem djeluje BiH i FBiH, 
kao i ovlasti i ulogu Saveza općina i gradova Federacije 
Bosne i Hercegovine. Tom prilikom su istaknute ovlasti 
koje Savezu daje Zakon o principima lokalne 
samouprave u Federaciji BiH. Prezentirana je  
organizacija Saveza i aktivnosti koje Savez čini na 
unapređenju lokalne samouprave u FBiH, kao i aktivnosti 
Saveza vezane za približavanje jedinica lokalne 
samouprave predstojećim Evropskim integracijama. 
Goste je također interesovao način na koji se finansiraju 
jedinice lokalne samouprave u FBiH, te uloga Saveza u 
zaštiti i promoviranju njihovih interesa. 

RADNA POSJETA DELEGACIJE ODBORA REGIJA EVROPSKE UNIJE NA ČELU SA 
PREDSJEDNICOM MERCEDES BRESSO SAVEZU OPĆINA I GRADOVA FBIH 

"Beacon status" dodijeljen 
je za najbolje prakse u 

oblasti planiranja i 
usvajanja budžeta, 

kulturno - istorijskog 
naslijeđa i ekoloških 

potencijala u funkciji 
lokalnog razvoja.  

Sastanak sa Mercedes Bresso  

URUČENE NAGRADE NAJBOLJIM OPĆINAMA PROJEKTA "BEACON SCHEMA" 
Na svečanoj ceremoniji izbora najboljih lokalnih 
zajednica šestog kruga Beacon Scheme, održanoj 
17. maja/svibnja u Brčkom uručen je "Bikon status" 
za šest općina iz BiH. 
"Beacon status" dodijeljen je za najbolje prakse u 
oblasti planiranja i usvajanja budžeta, kulturno - 
istorijskog naslijeđa i ekoloških potencijala u funkciji 
lokalnog razvoja.  
Općine Bijeljina i Novo Sarajevo dobile su "Bikon 
status" za planiranje i usvajanje budžeta u lokalnoj 
zajednici, dok su općine Trebinje i Mostar taj status 
dobile za kulturno naslijeđe u funkciji razvoja turizma 
i promociji lokalne zajednice.  
Takođe, "Bikon status" dobile su Opština Gradiška i 
Općina Livno za ekološki potencijal u funkciji lokalne 
zajednice.  
Ovom prilikom, posebna priznanja je dobilo i 15 
općina iz BiH.  
Prije ceremonije proglašenja najboljih, gradonačelnik 
Brčko Distrikta BiH Miroslav Gavrić ugostio je u 
Gradskoj vijećnici načelnike općina i gradova.  
Organizatori ceremonije proglašenja najboljih 
lokalnih zajednica su Vlada Brčko Distrikta, 
Ministarstvo uprave i loklane samouprave Republike 
Srpske i Ministarstvo pravde Federacije BiH, u 
saradnji sa Savezom općina i gradova FBiH i 
Savezom opština i gradova RS.  
Dogovoreno je da za sljedeću godinu teme Beacon 
Scheme su energetska efikasnost, evidentiranje i 
upravljanje imovinom lokalne zajednice i saradnja 
lokalne zajednice sa nevladinim organizacijama.  

Grb Općine Bosanska Krupa  

Savez / Zajedno za uređenu i razvijenu lokalnu samoupravu 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Načelnik Općine B.Petrovac na 
potpisivanju Sporazuma o 

saradnji sa Omladinskom bankom 

BOSANSKA KRUPA, 11. maj/svibanj – U Bosanskoj 
Krupi se u posljednjih nekoliko dana sva raspoloživa 
tehnička i novčana sredstva koriste za izgradnju urbanih i 
ruralnih dijelova općine, Poslovne zone "Pilana", 
vodovoda, te za adaptaciju kulturnih i zdravstvenih 
objekata, a u planu je i realizacija novih projekata.  
Jedan od aktuelnih projekata je asfaltiranje Sokaka, 
jedne od najvećih ulica u Bosanskoj Krupi, za čiju je 
rekonstrukciju potpisan ugovor vrijedan 100.000 KM, a 
sredstva su obezbijeđena iz ovogodišnjeg budžeta 
Općine. Također, obezbijeđeno je 80.000 KM iz GSM 
licence, a cjelokupna sredstva će biti dovoljna za realizaciju prve faze projekta, koja bi trebala 
biti završena početkom ljeta.  
Projekat asfaltiranja kompletne ulice, odnosno realizacije druge faze, vrijedan je 290.684,94 
KM, a sredstva bi, prema očekivanjima načelnika Općine Bosanska Krupa Armina Halitovića, 
trebala biti osigurana do završetka prve faze.  
U toku je i asfaltiranje puta do Ostružnice, koje bi trebalo biti završeno za oko mjesec dana. 
Vrijednost izvođenja radova na asfaltiranju puta, dugog oko 1.250 metara, je 190.542,27 KM, 
ali je za početak potpisan ugovor vrijedan 100.000 KM, od čega je Općina Bosanska Krupa 
osigurala 70.000 KM, a ostatak lokalno stanovništvo. Druga faza, koja će podrazumijevati 
rekontrukciju ostatka puta, vrijedna je više od 90.000 KM, a ugovor za realizaciju te faze biće 
potpisan kada se obezbijede dodatna sredstva. 

NAČELNICI 27 OPĆINA POTPISALI SPORAZUME O SARADNJI SA FONDACIJOM 
MOZAIK 

SARAJEVO, 14. maj/svibanj – U sali 
Parlamentarne skupštine BiH, u prisustvu 
ambasadora SAD u BiH Patrick S. Moona, 
240 članova odbora Omladinske banke 
BiH, 27 načelnika i načelnica općina, 
predstavnika Ministarstva civilnih poslova, 
Komisije za koordinaciju pitanja mladih u 
BiH, delegacije USAID-a, te Fondacije 
Mozaik je danas upriličeno potpisivanje 
Sporazuma o saradnji i Deklaracije 
Mreže Omladinskih banaka.  
Sporazumi o saradnji i Deklaracija Mreže Omladinskih banaka su potpisani između Fondacije 
Mozaik, mladih predstavnika Omladinske banke i općina Bosanski Petrovac, Brod, Bugojno, Doboj
-Jug, Gornji Vakuf-Uskoplje, Kakanj, Konjic, Kotor Varoš, Kozarska Dubica, Lopare, Modriča, 
Mrkonjić Grad, Novi Grad, Novi Travnik, Pelagićevo, Petrovo, Prozor-Rama, Srbac, Šekovići, 
Šipovo, Tešanj, Usora, Vukosavlje, Zavidovići, Zvornik, Žepče i Živinice.  
Nj.E Patrick S. Moon, ambasador SAD u BiH čija je država kroz Agenciju za međunarodni razvoj 
(USAID) najveći donator programa je u svom obraćanju rekao: „Putujem kroz cijelu zemlju i 
susrećem se sa mnogim talentovanim, inovativnim i poduzetnim mladim ljudima. Bez obzira na sve 
izazove sa kojima se suočavaju mladi su mi pokazali izuzetnu informisanost, ali i brigu za 
budućnost svoje zemlje. Ja sam inspirisan aspiracijom mladih ljudi poput vas, budućih lidera ove 
zemlje. Vi mi dajte optimizam za budućnost Bosne i Hercegovine“. 
U periodu 2012-2014. godine, 32 Omladinske banake podržaće između 600 i 800 projekata 
mladih, uglavnom u ruralnim sredinama, u ukupnoj vrijednosti oko 2.500.000 KM, za koje će 
sredstva obezbijediti Fondacija Mozaik iz sredstava USAID-a i vlastitih izvora, te 32 partnerske 
općine i neformalne grupe mladih u svojim zajednicama kroz mobilizaciju lokalnih resursa. 
Potpisujući Sporazume o saradnji predstavnici Fondacije Mozaik i 27 općina nastavljaju sa 
realizacijom i širenjem programa Omladinske banke BiH koji ima za cilj da poveća učešće mladih 
u razvoju lokalnih zajednica kroz aktivnu ulogu u procesima donošenja odluka, kao i pružanje 
podrške aktivnostima mladih u njihovim zajednicama kroz dodjelu bespovratnih novčanih 
sredstava projektima neformalnih grupa mladih. Od 2008. do 2011. godine, Omladinske banke 
u 17 općina odobrile su 416 projekata mladih ukupne vrijednosti 1.609.308 KM. U 2013. godini 
program će se proširiti sa još pet novih Omladinskih banaka. 

U TOKU REALIZACIJA PROJEKATA U URBANIM I RURALNIM DIJELOVIMA OPĆINE 
BOSANSKA KRUPA 

Obnova Doma zdravlja u Bos. Krupi 



 

 

Kada su u pitanju aktivnosti na izgradnji 
Poslovne zone "Pilana", iz Općine Bosanska 
Krupa navode da bi početkom jeseni ove godine 
prvi objekti u toj poslovnoj zoni trebali početi sa 
radom. 
Trenutno se vrši adaptacija, sanacija, regulacija i 
gradnja na 14 000 m2 u ovoj zoni. Radi se na 
izgradnji fekalne kanalizacije i proširenju 
gradske vodovodne mreže, pristupnim cestama, 
elektrifikaciji, obezbjeđivanju uslova za 
telefoniju, internet itd. 
Ove godine na području "Pilane“ očekuje se oko 
16.000 m2 gotovih i zatvorenih objekata koji će 
biti spremni da prime radnike i da se u tim objektima obavljaju djelatnosti koje su investitori 
planirali. 
Otvaranjem poslovne zone, posao bi već krajem godine trebalo dobiti oko 100 ljudi, a u 
budućem razdoblju očekuje se otvaranje oko 500 novih radnih mjesta. 
U toku su i radovi na izgradnji vodovoda za četiri veće mjesne zajednice, zatim na izgradnji, 
adaptaciji i sanaciji kulturnih i zdravstvenih objekata u Bosanskoj Krupi.  

OPĆINA VOGOŠĆA POMAŽE REALIZACIJU PROJEKTA „DNEVNI CENTAR“ ZA 
DJECU KOJA OBAVLJAJU RAD NA ULICI 

VOGOŠĆA, 22. maj/svibanj – Danas je u Kabinetu načelnika Općine Vogošća potpisan 
sporazum za realizaciju Projekta “Dnevni centar” za djecu koja obavljaju rad na ulici. 
Sporazum su potpisati Općinski načelnik Edin Smajić i direktorica JU “Kantonalni centar za 
socijalni rad” Mirsada Poturković.  
Pomenuti centar egzistira već tri godine. Kroz njega je prošlo preko 370 djece, od tog broja 60 
djece je upisano prvi put u školu dok je njih 40 upisano u matičnu knjigu rođenih. 
Cilj projekta je pružiti podršku i zaštitu djeci i mladima koji su izloženi riziku trgovine ljudima, 
pružiti podršku u sprečavanju eksploatacije djece u svrhu rada kao i podrška u ostvaraivanju 
zakonom propisanih prava (pravo na obrazovanje, pravo na zdravstvenu zaštitu djece, prava iz 
oblasti socijalne zaštite). Pored navedenog Projektom je planiran i rad na terenu, sklanjanje sa 
ulice, posjeta lokalnim zajednicama i porodicama djece koja se nalaze u riziku od negativnih 
elemenata rada na ulici. 
Prema riječima načelnika Smajića Općina Vogošća je među prvima podržala Projekat i nastaviće 
i ubuduće pomagati slične projekte koji se odnose na zaštitu djece i mladih, kako bi se toj 
populaciji obezbjedili normalni uvjeti za život. 

Grb Općine Vogošća 

Radovi na poslovnoj zoni “Pilana” 

Otvaranjem poslovne zone, 
posao bi već krajem godine 
trebalo dobiti oko 100 ljudi, 

a u budućem razdoblju 
očekuje se otvaranje oko 
500 novih radnih mjesta. 

ČEKA SE IZVOĐAČ RADOVA ZA IZGRADNJU KANALIZACIONOG KOLEKTORA U 
ŠIROKOM BRIJEGU 

ŠIROKI BRIJEG, 17. maj/svibanj – U općini Široki Brijeg prethodna dva dana stručno 
povjerenstvo EIB-ovog projekta vodoopskrbe i odvodnje otpadnih voda u FBiH obavilo je 
otvaranje pristiglih ponuda za pružanje usluga stručnog nadzora i izvođenja radova na izgradnji 
kanalizacijskog kolektora B 1. faza u Širokom Brijegu. 
Članove stručnog povjerenstva za projekt vodoopskrbe i odvodnje otpadnih voda u Širokom 
Brijegu su ispred Federalnog ministarstva poljoprivrede, vodoprivrede i šumarstva činili Žarko 
Karačić i Ana Bašić, dok su unutar povjerenstva općinu Široki Brijeg predstavljali Boro Đolo, 
Borislav Zovko i Viktor Tica. 
Svoje ponude za izvođenje radova projekta vodoopskrbe i odvodnje otpadnih voda u Širokom 
Brijegu su dostavila poduzeća KTM Brina d.o.o Posušje i Komotin d.o.o Jajce, Amitea Maač 
Mostar, Amitea i Maac d.o.o Mostar, Hering d.o.o Široki Brijeg i Eccon inženjering Čapljina, te 
poduzeće Putovi Grude. 
Svojom prisutnošću otvaranju pristiglih ponuda u Širokom Brijegu projektu je podršku dala 
gospođa Sanja Terzić, šefica Jedinice za upravljanje Projektom (PMU) koja je tom prilikom 
istaknula da Federalno ministarstvo poljoprivrede podržava cjelokupni projekt kako u Federaciji 
BiH tako i u Širokom Brijegu, te se nada da će radovi na projektu uskoro otpočeti. 
Ukupna vrijednost podprojekta za odvodnju otpadnih voda u općini Široki Brijeg iznosi 11 
milijuna i šesto tisuća KM, te predstavlja najveći i najznačajniji projekt za komunalnu infrastrukturu 
čiji je cilj unaprijediti vodoopskrbu stanovništva, te smanjiti utjecaj urbanih otpadnih voda na 
okoliš izgradnjom sistema kanalizacije i uređaja za pročišćavanje otpadnih voda, te time 
doprinijeti poboljšanju zdravstvene sigurnosti građana, odnosno zaštiti okoliša. 

Široko Brijeg - Otvaranje ponuda 

Vogošća - potpisivanje sporazuma 

SANSKI MOST, 17. maj/svibanj – Načelnik općine 
Sanski Most, dr. Mustafa Avdagić i ministar privrede 
u Vladi USK, Hase Hajrulahović, potpisali su danas 
ugovor kojim će u izgradnju industrijske zone 
Šejkovača biti investirano stotinu hiljada maraka iz 
kantonalnog budžeta. Prema riječima kantonalnog 
ministra za privredu, Hase Hajrulahovića, radi se o 
projektu kojim Vlada USK podstiče razvoj 
industrijskih zona u općinama Unsko sanskog 
kantona. 
Stotinu hiljada maraka iz budžeta Unsko sanskog 
kantona biće upotrijebljeno za izgradnju pristupnih 
puteva čime će biti stvorene infrastrukturne 
pretpostavke za nastavak ulaganja na području 
industrijske zone Šejkovača. Prema riječima ministra 
Hajrulahovića, Vlada USK će i u budućem periodu nastaviti da pomaže razvoj industrijske zone 
Šejkovača. 
Načelnik općine Sanski Most, dr. Mustafa Avdagić, istakao je kako se radi o jednoj u nizu faza 
kada se radi o razvitku ove industrijske zone. Općina Sanski Most nastavlja s razvojem i 
proširenjem industrijske zone Šejkovača. U ovom trenutku postoji veliki interes investitora te 
zahtjeva za izgradnju poslovnih hala na prostoru Šejkovače. Istovremeno, u toku je i izrada 
prostorno planske dokumentacije za ovaj prostor, a izgradnja poslovnih objekata odvijaće se i s 
jedne i druge strane saobraćajnice koja prolazi kroz ovu industrijsku zonu. 
Podsjećamo, Šejkovača je prije nekoliko godina od deponije za stare automobile pretvorena u 
industrijsku zonu, gdje je pružena mogućnost izgradnje brojnih poslovnih i proizvodnih objekata. 

VJETROPOLJE U GLAMOČU ĆE POČETI PROIZVODITI STRUJU OD 2014. 
Vjetropolje, projekat vrijedan 200 miliona eura, u Škadimovcu, u glamočkoj općini, trebalo bi da 
počne s radom do 2014. godine, potvrdili su iz kompanije "WBL City projekt". 
U ovaj projekat uključila se Vlada Livanjskog kantona, dodijelivši ovoj kompaniji tridesetogodišnju 
koncesiju na 100 kvadratnih metara zemljišta. Vjetropolje će, prema procjenama, godišnje 
proizvoditi 300 gigavata struje, a ukupna dobit, takođe na godišnjem nivou, iznosila bi oko 45 
miliona KM. 
"Ispitivanja su pokazala da je ovo najbolje područje za postavljanje vjetropolja jer je brzina 
vjetra 6,8 metara u sekundi, a sve ispod pet metara u sekundi je neisplativo. Uslovi su najbolji na 
Balkanu. Naš projekat uvršten je u indikativni plan `Elektroprenosa BiH`, pa će vjetropolje, prije 
početka rada, biti priključeno na elektromrežu i značajno povećati proizvodnju struje u BiH. Glavni 
cilj nam je proizvodnja struje iz obnovljivih izvora, odnosno vjetra na području Glamoča", kazao je 
Radoja, direktor preduzeća "WBL City projekt" i dodao da povrat uloženog novca očekuju 
najkasnije za sedam godina. 
U Škadimovcu će biti postavljeno 55 vjetroturbina, a ukupna snaga vjetroparka biće 110 
megavata. 
Inače, kako kažu u "WBL City projektu", vjetropark radi tako što turbine kinetičku energiju vjetra 
pretvaraju u mehaničku ili električnu. Jedna turbina snage 2,5 megavata proizvodi struju za više 
od 1.500 domaćinstava. 
Za ulaganje u vjetropolje zainteresovani su i strani investitori. 
"Predstavnici kineske kompanije `Ming Yang` ponudili su da ugrade vjetroturbine. Prije nekoliko 
dana posjetili su nas predstavnici kompanije `Hyundai` iz Seula, najvećeg proizvođača 
vjetroturbina. Za mjesec očekujemo konkretnu ponudu o finansiranju", istakao je Radoja. 
Osim toga, tehničku podršku otvaranju vjetropolja pruža zagrebački Brodarski institut, čiji su 
stručnjaci tvorci vjetroparka Vrataruša kod Senja. 
U Vladi Livanjskog kantona kažu da je postavljanje vjetropolja u Škadimovcu važno ne samo za 
ovo područje, već i za cijelu BiH. 
"Vjetropolje u Škadimovcu neće biti jedino, ali je prvi projekat na kojem ćemo raditi. Zajedno sa 
stručnjacima koji su napravili ovaj projekat učinićemo sve da posao što prije bude realizovan", 
kazao je Vlatko Zrilić, ministar privrede Livanjskog kantona. 
On je naglasio da je u planu otvaranje još nekoliko vjetropolja, pa su u toku pregovori sa 
investitorima iz Bratislave, koji su zainteresovani za proizvodnju vjetro i hidroenergije. 

U Škadimovcu će biti 
postavljeno 55 
vjetroturbina, a ukupna 
snaga vjetroparka biće 110 
megavata. 

UNSKOSANSKI KANTON POMAŽE INDUSTRIJSKU ZONU ŠEJKOVAČA 

Potpisivanje ugovora o investiranju u 
industrijsku zonu Šejkovača  

Grb Općine Sanski Most 

Grb Općine Glamoč  



 

NOVO SARAJEVO – Uz prisustvo velikog broja 
roditelja i djece, te učenika i direktora novosarajevskih 
osnovnih škola i Centra „Vladimir Nazor“, načelnik 
Općine Novo Sarajevo Nedžad Koldžo i Kasey Vannett, 
predsjednica Međunarodnog kluba žena IWCS, su 19. 
maja/svibnja svečano otvorili dječije igralište „Šareni 
park“ na Trgu heroja, prvog ovakve vrste u Novom 
Sarajevu i Sarajevu. 
Park je prilagođen za djecu do 12 godina i djecu za 
posebnim potrebama. Prilikom otvorenja načelnik 
Općine N. Sarajevo je najavio još projekata ovakve vrste.  

Prostor igrališta u „Šarenom parku“ se prostire na 805 
m², a posjeduje opremu za djecu sa umanjenim 
sposobnostima, djecu do 12 godina, prostor za odmor 
roditelja, prostor za odmor i druženje starijih osoba, 
ozeljenjen i čist javni prostor, osiguran i ograđen.  
Investitori projekta izgradnje “Šarenog parka” su Općina 
Novo Sarajevo koja je za ove namjene izdvojila oko 
150.000 KM i Međunarodni klub žena IWCS sa 80.000 
KM. Izvođač radova je firma “Interming” d.o.o., dok je 
projektnu dokumentaciju radila firma “ARCO” d.o.o. 

Projektom je planiran 
obilazak porodica koje se 
nalaze u stanju socijalne 

potrebe, dodjela dvije 
stipendije (učeniku-

studentu), podjela 
školskog pribora za oko 50 

učenika koji se nalaze u 
teškoj materijalnoj 

situaciji  

OPĆINA VOGOŠĆA NASTAVLJA USPJEŠNU SARADNJU SA UDRUŽENJEM „NAŠA 
REALNOST“ 

VOGOŠĆA, 21. maj/svibanj – Već pet godina 
Općina Vogošća uspješno realizuje “Projekat za 
pomoć osobama u stanju socijalne potrebe kroz 
saradnju sa Udruženjem “Naša realnost”. Kako 
se projekat pokazao korisnim za one koji su bili 
obuhvaćeni istim, ali i za promociju humanih 
aktivnosti Općine Vogošća koja brine o svom 
socijalno-ugroženom stanovništvu, odlučeno je da 
se sa realizacijom projekta nastavi i u 2012. 
godini, navodi se na web stranici Općine. 
Tim povodom su danas u Kabinetu Općinskog 
načelnika predstavnica Udruženja “Naša 
realnost” Drita Haziraj i načelnik Edin Smajić 
potpisali “Projekat za pomoć osobama u stanju 

socijalne potrebe kroz saradnju sa Udruženjem “Naša realnost”. Vrijednost projekta je 10.000,00 
KM. Projektom je planiran obilazak porodica koje se nalaze u stanju socijalne potrebe, dodjela 
dvije stipendije (učeniku-studentu), podjela školskog pribora za oko 50 učenika koji se nalaze u 
teškoj materijalnoj situaciji kao i podjela prehrambenih paketa za vjerske praznike. Također će 
biti izdvojena sredstva za kupovinu školskih užina za 10-tero djece sa područja općine Vogošća 
koja pohađaju Centar “Vladimir Nazor”. 
Cilj projekta pored brige o korisnicima je i lobirati i uticati na što veći broj privrednika i 
gledatelja koji se mogu uključiti u ovaj projekat. 

Načelnik sa djecom na 
otvorenju parka  

SVEČANO OTVORENO DJEČIJE IGRALIŠTE VRIJEDNOSTI 230.000 KM 

NOVI MOST I KRUŽNI TOK NA GRAČANIČKOM SKVERU 
U Gračanici će ovog ljeta početi izgradnja mosta i rekonstrukcija kružnog toka na gračaničkom 
Skveru, kojim će se rasteretiri saobraćaj na ulazu u centar grada gdje trenutno nastaju velika 
zagušenja iz nekoliko pravaca.  
Postojeći most na toj lokaciji se nalazi u jako lošem stanju, te ga nije moguće rekonstruisati, zbog 
čega se lokalna zajednica odlučila za njegovo uklanjanje i izgradnu novog mosta.  
Novac za ovaj projekat će biti obezbijeđen iz općinskog budžeta, a jedan dio sredstva osiguran 
je od donatora iz Francuske. Procjena je da će radovi koštati do milion konvertibilnih maraka. 
Trenutno se u Gračanici rekonstruira ulica koja će služiti za preusmjeravanje saobraćaja dok se 
budu odvijali radovi na izgradnji mosta i obnovi kružnog toka. Prije objave poziva za izvođača 
radova, pripremit će se još jedna alternativna saobraćajnica.  
Pošto se radi o vrlo frekventnoj saobraćajnici, Općina će insistirati na što kraćim rokovima za 
završetak radova. 

DELEGACIJA ODBORA ZA MEĐURELIGIJSKU SARADNJU ZENICA I PREMIJER ZDK 
POSJETILI KAKANJ 

U cilju promoviranja međureligijskog 
dijaloga i saradnje, te provedbe 
monitoringa za napade na vjerske objekte, 
vjerske službenike i mjesta od značaja za 
vjerske zajednice, Odbor za međureligijsku 
saradnju Zenica (OMS)  koji egzistira u 
okviru Međureligijskog vijeća BiH, 
organizirao je posjetu Općini Kakanj. 
Delegaciju koja je posjetila Općinu Kaknju 
činili su premijer ZDK mr. Fikret Plevljak, 
Dženan Begović, šef Ureda Premijera ZDK, 
te predstavnici OMS-a: predsjedavajući 
Kenan Hodžić, prof. Ismet ef. Bašić, mr.sc. 
Mario Udovičić i Sedžida Beganović-
Isaković, PR Odbora. Sastanku su 

prisustvovali i paroh kakanjski Marko Maleš, župnik Župe sv. Petra i Pavla Kakanj vlč. Marjan 
Marjanović, te Mustafa ef. Agić, imam Džemata Luka u Kaknju. 
„Imamo, nažalost, puno slučajeva da neljudi kradu iz džamija, kapela, iz crkve i drugih vjerskih 
objekata predmete poput oluka, zabilježeni su i slučajevi krađa iz groblja, slučajevi krađa 
predmeta sa nadgrobnih spomenika... Nadam se da će se policija još više angažirati kako bi se 
pronašli i sankcionisali počinioci ovih djela, a mi ćemo, sa naše strane, u skladu sa mogućnostima, 
pomoći vjerskim zajednicama. Moj prijedlog je da se u Zenici organizira masovniji sastanak 
predstavnika vjerskih zajednica, predstavnika nadležnih institucija koje brinu o sigurnosti i 
predstavnika svih značajnih društvenih subjekata“, rekao je načelnik Jašarspahić. 
„Ovdje smo da, prije svega, ohrabrimo lokalne vjerske poglavare i potaknemo ih na još 
plodonosniji i još akivniji međusobni dijalog i da ponudimo određene planove i određene 
aktivnosti koje bismo zajednički mogli realizirati ovdje na području općine Kakanj. Kada su u 
pitanju konkretni problemi, bilo je riječi o rješavanju problema učestalih napada na Pravoslavnu 
crkvu u Bilješevu, te o administrativnim problemima koje ima Katolička crkva ovdje. Danas su 
vjerski službenici i načelnik izrazili dobru volju da se organizira humanitarna utakmica vjerskih 
službenika, nogometna utakmica između katoličkih svećenika i imama koja bi se igrala ovdje u 
Kaknju, čime bi se promovirao međuvjerski dijalog, a od ulaznica bismo pomogli neku od 
institucija od društvenog značaja na području općine Kakanj“, izjavio je Kenan Hodžić, 
predsjedavajući Odbora za međureligijsku saradnju Zenica. 
„Saradnja Vlade ZDK sa Odborom za međureligijsku saradnju Zenica je jako dobra. Dakle, ovo 
nije kurtoazija, to je suštinska saradnja, uvijek je to razgovor, dijalog, dva sagovornika koji su i 
dobronamjerni i uvijek prijateljski raspoloženi prema drugima. Iz tih razloga smo došli danas u 
Kakanj da razgovaramo sa svim vjerskim službenicima, da se informišemo o aktuelnoj situaciji u 
vjerskim zajednicama u Kaknju. Drago mi je da smo čuli te stvari da se taj dio života 
normalizovao, ali nažalost postoje slučajevi da lopovi i kriminalci vrše atake na imovinu vjerskih 
zajednica da bi priskrbili sitnu imovinsku korist, a vjerskim zajednicama se nanosi puno veća šteta 
od onog što kriminalci sebi priskrbe. Evo ja bih ovom prilikom pozvao sve građane da 
preventivno djelujemo, da pozovemo policiju ako primijetimo ove slučajeve, ako se već to desi da 
to osudimo, jer bitna je naša osuda, jer atak na imovinu jedne vjerske zajednice je atak na 
imovinu svih vjerskih zajednica“, reko je mr. Fikret Plevljak, premijer ZDK. 
Delagacija Odbora za međureligijsku saradnju Zenica, premijer Plevljak i načelnik Jašarspahić, 
nakon sastanka, su obišli Pravoslavnu crkvu u Kaknju, Gradsku džamiju i Katoličku crkvu.  

U KAKANJSKOM NASELJU USIJEL POSTAVLJEN NOVI ASFALT 
U okviru Programa prijateljskog okruženja JP "Elektroprivreda BiH" 
- Općina Kakanj, završeni su radovi na asfaltiranju puteva u selu 
Usijel, u MZ Čatići. Vrijednost radova iznosi 41.322,78 KM, a 
izvođač radova bilo je preduzeće "Trgošped" d.o.o. Kakanj. 
Najveći dio sredstava uložen je u rekonstrukciju potpornog zida u 
sklopu puta, a dio sredstava je utrošen na sanaciju, odnosno 
asfaltiranje, tri dionice puta za selo Usijel. 
U toku je realizacija još jednog projekta iz Programa prijateljskog 
okruženja. Radove na izgradnji Eko-parka "Luka" u Čatićima 
vrijedne 9.950,77 KM izvodi JP "Vodokom" Kakanj. 

Novi asfalt u naselju Usijel  

Grb Općine Kakanj  

Novi asfalt u naselju Usijel  

Kakanj - sa sastanka OMS 



 

Općina Cazin uputila je javni poziv svim pravnim subjektima 
i fizičkim osobama za upis općinskih obveznica.  
Upis obveznica bit će izvršen od 11. do 18. juna/lipnja kod 
brokerskih kuća koje su ovlaštene za posredovanje na 
Sarajevskoj berzi vrijednosnih papira. 
Komisija za vrijednosne papire Federacije BiH odobrila je 
10. maja/svibnja općini Cazin prvu emisiju municipalnih 
obveznica javnom ponudom putem berze. 
Općina Cazin na osnovu odluke o zaduženju putem emisije 

općinskih obveznica od 27. marta/ožujka ove godine prikuplja sredstva u vrijednosti od milion 
maraka (1.000.000 KM) koja će biti korištena za finansiranje projekta izgradnje poslovne zone 
"Ratkovac". 
Cilj uspostavljanja Poslovne zone "Ratkovac" Cazin je podrška razvoju preduzetništva kao 
pokretačke snage održivog ekonomskog razvoja, s ciljem povećanja broja proizvodnih privrednih 
subjekata, povećanja konkurentnosti i rasta zaposlenosti. 

Općina Cazin na osnovu 

vrijednosti od milion 
maraka (1.000.000 KM) 

finansiranje projekta 

"Ratkovac". 

PROJEKAT DELEGACIJE EU „EVROPA NA TOČKOVIMA“ U GRADAČCU 
GRADAČAC, 18. maj/svibanj – U Gradskom parku u 
Gradačcu danas je organizovana prezentacija 
projekta Delegacije Evropske unije. Naziv projekta 
„Evropa na točkovima“ jeste i simbolična poruka i 
opredjeljenje zemalja članova Evropske unije. Projekat 
je realizovan u organizaciji EU info centara u Bosni i 
Hercegovini. Cilj projekta je upoznavanje lokalne 
zajednice sa evropskim integracijama. 
Današnja prezentacije je posljednja u nizu koju su EU 
info centri u BiH organizovali obilježavajući tzv. 
evropsku sedmicu, odnosno 9. maj/svibanj, Dan 
Evrope. U skladu s tim EU info centri zajedno sa Delegacijom Evropske unije obilaze gradove u 
Bosni i Hercegovini sa ciljem upoznavanja građana o EU. 
Gradačačanima su podijeljeni promotivni materijali sa evropskim sadržajima, priređen kviz 
znanja o EU a svim zainteresovanim su dodijeljene simbolične nagrade sa logom EU. 
Pored promocije evropskih vrijednosti predstavljene su i lokalne kulturne vrijednosti. Tako su 
učenici gradačačkih osnovnih škola prezentirali svoje, izuzetno dobro uvježbane, kulturno-
zabavne sadržaje. Veliku pažnju prisutnih gradačačana kao i predstavnika EU info centara 
privukao je igrokaz kojim su učenici pozdravili prisutne na jezicima svih nacionalnih manjina u BiH, 
noseći zastave zemlje čije pozdrave upućuju. 

Grb Općine Tešanj 

OBJAVLJEN JAVNI POZIV ZA UPIS OPĆINSKIH OBVEZNICA OPĆINE CAZIN 

MEĐUNARODNA PROMOCIJA PRIVREDNIH POTENCIJALA TRI OPĆINE 
U Hotelu Zenica je održan radni sastanak između 
predstavnika timova za međuopćinsku saradnju općina: 
Tešanj, Teslić i Žepče (TTŽ) sa predstavnicima projekta 
Jačanje lokalne samouprave (SLS) u okviru programa 
Njemačke organizacije za tehničku pomoć i 
međunarodnu saradnju (GIZ), navodi se na web stranici 
Općine Tešanj. Općinu Tešanj na sastanku su 
predstavljali Doc.dr.Ismar Alagić, Savjetnik općinskog 
načelnika za pristup EU-fondovima i Općinski 
koordinator projekta međuopćinske saradnje i 
predstavnik TRA Agencije za razvoj općine Tešanj. 
Navedene tri općine su odabrane u oštroj konkurenciji 
općina iz cijele BiH, kao destinacija mikroregije gdje bi se realizovao pilot projekat: "Promocija 
privrednih potencijala, mikro regije Tešanj, Telić i Žepče uz jačanje njihove konkurentnosti". Prema 
riječima Doc.dr.Ismar Alagića, u periodu do kraja 2012. godine je predviđeno da se pripremi 
Analiza privrednih potencijala mikroregije, koja bi poslužila kao osnova za izradu instrumenata 
promocije privrednih potencijala navedene tri općine i nastup prema inostarnim investitorima. 
Rezultati projekta bi bili prezentovani na međunarodnoj konferenciji koju bi GIZ organizovao 
krajem 2012. godine uz nazočnost predstavnika inostranih država kao potencijalnih investitora i 
privrednih partnera mikroregije TTŽ. Naredni sastanak je planiran za 19.06.2012. godine u 
Tesliću, nakon čega bi uslijedilo potpisivanje memoranduma o saradnju od strane načelnika tri 
općine i GIZ-a.  

Grb Općine Teslić 

Grb Općine Žepče 

TOPLIFIKACIJA OPĆINA I SPORTSKA SARADNJA GLAVNE TEME RAZGOVORA 
Ove sedmice načelnik Općine Doboj Jug Džavid Aličić bio je domaćin sastanka sa kolegama iz 
Općina Tešanj, Usora i Doboj. Glavne teme razgovora bile su topifikacija općina. Poznato je da 
je u svim sredinama sve veći problem zagrijavanje prostora, stambenih i privrednih objekata, 
pogotovo u zimskom periodu. Na jednoj strani neke lokalne zajednice na primjer poput Doboja 
raspolažu sa viškovima toplinske energije iz gradske toplane, dok se na drugoj strani javlja 
problem nedostatka ovih kapaciteta, tako da su građani prinuđeni da grade mini kotlovnice 
(koristi se sve i svašta, ugalj, drvo, plin, el.energija) što povećava kućne budžete, ali i zagađuje 
okolinu. Na ovom sastanku bilo je govora i o međuopćinskoj saradnju na sportskom planu sa 
akcentom na organizaciju Europa-Cupa BiH 2012 u kick box-u u Tešnju, te predstojećeg 
rukometnog tv turnira šampiona Doboj 2012. Nakon diskusija prisutni načelnici su 
dogovorili da da se bar jedanput mjesečno sastaju i otvoreno razgovaraju o svim 
pitanjima. Naredni susret je zakazan u općini Tešanj krajem juna/lipnja. 
Načelnik Tešnja Fuad Šišić će do tada pripremi Memorandum saradnje na kulturnoj, 
sportskoj i infrastrukturnoj saradnji svih pet općina (uključujući i Općinu Doboj Istok), 
a koji bi se potpisao na prvom narednom sastanku. Osim toga, dogovoreno je da se 
za sljedeći sastanak pripremi više detalja vezano za toplifikaciju općina i da se na 
isti pozove direktor Toplane u Doboju kako bi se dogovorili oko narednih koraka. 
Svi prisutni su iskazali ineresovanje 
saradnje i na polju sporta, te da bi se 
trebali međusobno pomagati u 
organizaciji većih sportskih aktivnosti. 

načelnici su dogovorili da 
da se bar jedanput 
mjesečno sastaju i otvoreno 
razgovaraju o svim 
pitanjima 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Grb Općine Tomislavgrad 

ODRŽANA PREDINVESTICIJSKA KONFERENCIJA O IZGRADNJI ETNO KOMPLEKSA 
BUŠKO JEZERO 

TOMISLAVGRAD, 17. maj/svibanj – Branka 
Đurić, federalna ministrica okoliša i turizma, 
boravila je danas u službenom posjetu 
Tomislavgradu, gdje je nazočila otvaranju 
Predinvesticijske konferencije o projektu 
izgradnje turističko-rekreacisjkog sadržaja na 
Buškom jezeru u organizaciji tvrtke Delminium d.d. 
iz Tomislavgrada. 
Riječ je projektu izgradnje etno kompleksa Buško 
jezero, koji je započelo 68 dioničara, a koje ne 
veže samo mogući profit od ulaganja kapitala u 
ove projekte, nego i ljubav-nostalgija za rodnim 
krajem i želja za njegovim boljitkom. Kupivši 
zemljište i osmislivši čitav niz aktivnosti kojim će 
poboljšati razvoj toga kraja ali i obogatiti turističku ponudu ovoga dijela Bosne i Hercegovine 
krenuli su u projekt za razvoj sportsko rekreacijskog centra na Buškom jezeru.  
U svom obraćanju ministrica Đurić je čestitala članovima Nadzornog i Upravnog odbora tvrtke 
Delminium d.d. na ideji i zaželila im puno sreće u realizaciji ovoga značajnog projekta za ovaj 
dio Bosne i Hercegovine. 
"Cijela BiH je riznica povijesnih spomenika, imamo očuvanu etnografsku baštinu kroz kulturno 
umjetnička društva, imamo planine kao stvorene za razvoj zimskog turizma, prekrasna jezera, 
divlje rijeke za rafting, praktično cijelu paletu sadržaja za razvoj različitih oblika turizma. Uz to 
imamo izvrsne vinare i proizvođače hrane koji mogu postati najveći izvoznici plasirajući svoje 
proizvode kroz turizam. Međutim, ukupnim trenutnim prihodom od turizma ne možemo biti 
zadovoljni jer jednostavno želimo više. Za to su nam potrebni novi kapacitativni turistički 
potencijali, a to upravo nudi ovaj projekt, koji se ujedno odlično uklapa u našu razvojnu turističku 
strategiju i predstavlja direktan novi doprinos jačanju ukupne turističke ponude u BiH", kazala je 
ministrica Đurić. 
Đurović je pojasnila kako za ovaj kraj to znači nova radna mjesta, novi društveni proizvod, 
otvoranje perspektive razvoja te će tobiti jedna svijetla točka u tunelu u kojem se našla naša 
zemlja, ali i cijela Europa.  
"Zato, uložimo svi skupa napor kako bi ovaj projekt uspio i učinio nam našu Bosnu i Hercegovinu 
još ljepšom i ugodnijom za življenje", kazala je ministrica Đurić. (e-Kapija) 

Buško jezero  

Grb Općine 
Dobo j Jug 

Grb Općine Tešanj Grb Općine Usora Grb Općine 
Dobo j Is tok  

Grb Općine Dob oj  



 

Savez općina i gradova Federacije Bosne i Hercegovine obavještava svoje članice i sve 
zainteresovane da putem Centra za edukaciju i dijalog – CED, a kroz projekat “Razvoj 
kapaciteta saveza općina i gradova u Bosni i Hercegovini”, kojeg finansira Švedska 
međunarodna agencija za razvojnu saradnju – Sida, organizira seminar na temu: 
 

„Ko je vlasnik moje nekretnine – Od korisnika do vlasnika – 
Jučer, danas, sutra“ 

 
Seminar će se održati u srijedu 13.06.2012. godine u Hotelu „Hollywood“ Ilidža - Sarajevo, ulica 
dr. Pintola 23, tel: 033 773 100, sa početkom u 10.00 sati.  
Predavači na seminaru su: 
Hazbo Ličina, direktor Uprave za imovinsko-pravne, geodetske poslove i katastra nekretnina 

Općine Zenica koji će obraditi temu „Zemljovlasnički odnosi i savremena urbanizacija u 
praksi lokalne samouprave“ i 

prof. dr. Enes Hašić, profesor na Pravnom fakultetu Univerziteta u Bihaću koji će obraditi temu 
„Osvrt na uticaj Zakona o stvarnim pravima Federacije Bosne i Hercegovine na jedinice 
lokalne samouprave“. 

Kotizacija za seminar iznosi 200 KM. Za članice Saveza (jedinice lokalne samouprave) kotizacija 
iznosi 100 KM po osobi. 
Kotizaciju možete uplatiti na račun Saveza kod Union banke d.d. Sarajevo na broj: 
1020500000019204. Faktura o uplati na ime kotizacije će Vam biti naknadno dostavljena.  
Kotizacija uključuje radne materijale, predavača/eksperta, osvježenje i ručak. 
Prijave za učešće na seminaru, kao i popunjene uplatnice na ime kotizacije dostaviti u Savez općina 
i gradova Federacije Bosne i Hercegovine najkasnije do 08.06.2012. godine. Iste možete dostaviti 
na fax: 033/216-502 ili e-mail adrese selma@sogfbih.ba ili elvira@sogfbih.ba. Kontakt osobe u 
Savezu su Selma Fišek i Elvira Imširović-Bolić. 
 
Centar za edukaciju i dijalog – CED 
Odluku o uspostavljanju Centra za edukaciju i dijalog usvojilo je Predsjedništvo Skupštine Saveza 
općina i gradova Federacije Bosne i Hercegovine na Osamnaestoj sjednici održanoj 17.04.2012. 
godine u Sarajevu. 
CED se bavi pružanjem usluga edukacije iz različitih oblasti relevantnih za efikasno funkcionisanje 
jedinica lokalne samouprave, kao i uspostavljanjem i vođenjem dijaloga između različitih 
zainteresovanih strana i svih nivoa vlasti u Bosni i Hercegovini. 
U okviru CED-a trenutno su kreirani edukacioni moduli iz četiri oblasti - pravna pitanja, finansijska 
pitanja, EU integracije i odnosi s javnošću, sa sljedećim konkretnim temama: 
• Zemljovlasnički odnosi i savremena urbanizacija u praksi lokalne samouprave; 
• Osvrt na uticaj Zakona o stvarnim pravima Federacije Bosne i Hercegovine na jedinice lokalne 
samouprave; 
• Interna revizija u jedinicama lokalne samouprave; 
• Finansiranje razvoja po modelu EU – kako napisati dobar projekat?; 
• Zadaci PR-a u informisanju. 

POZORIŠNE/KAZALIŠNE IGRE BIH 
Ovogodišnje 31. pozorišne igre BiH u Jajcu bit će održane 
od 2. do 10. juna/lipnju, a svečanosti otvaranja Festivala 
prethodit će otvaranje izložbe tapiserija "Amra 
Zulfikarpašić u poetici bosanske šare". 
Festival će biti otvoren izvedbom predstave "Zečija rupa" 
Davida Lindsay Abairea u režiji Roberta Raponje 
Sarajevskog ratnog teatra SARTR, priopćeno je iz Pres-
službe Festivala. 
Program ovogodišnjih Igara će donijeti izložbu skulptura 
"Ljepota masline" Duška Rakite, predstavu "Stranci" u 
režiji Lajle Kaikčije Bosanskog narodnog pozorišta Zenica, predstavu "Prokleta avlija" Ive Andrića 
u režiji Nebojše Bradića Teatra kabare Tuzla, Kazališta Virovitica i Narodnog pozorišta iz Užica. 
Tu je i predstava "Ožalošćena porodica" Branislava Nušića u režiji Ahmeda Imamovića Narodnog 
pozorišta Sarajevo, simfonijska bajka "Peća i vuk" u izvedbi Sarajevske filharmonije te predstava 
"Čekajući Marčela" u režiji Željke Miloševića Kulturne scene "Male Stvari" Trebinje i Teatra Fedra 
Bugojno. 
Na programu je i niz drugih zanimljivih kulturnih događaja. 

NAJAVA SEMINARA NA TEMU: „KO JE VLASNIK MOJE NEKRETNINE – OD 
KORISNIKA DO VLASNIKA – JUČER, DANAS, SUTRA“ 

Grb Općine Jajce  



 

 

U organizaciji Hrvatske udruge menadžera sigurnosti 
(HUMS), pod pokroviteljstvom Ministarstva unutarnjih 
poslova RH, Grada Osijeka i Udruge gradova u 
Republici Hrvatskoj, uz potporu Zaklade Konrad 
Adenauer, 12. juna/lipnja u Osijeku održat će se 2. 
Regionalni forum o urbanoj sigurnosti – Video nadzor 
gradova. 
Prošle godine regionalni forum održan je u Zagrebu 
pod pokroviteljstvom Ministarstva unutarnjih poslova 
Republike Hrvatske i Gradske skupštine Grada 
Zagreba, te uz potporu Europskog foruma za urbanu 
sigurnost (EFUS), Zaklade Konrad Adenauer i Udruge 

gradova u Republici Hrvatskoj, kao i regionalnih partnera. Okupio je preko 130 predstavnika 
Vijeća za prevenciju gradova i općina, Policijskih uprava, gradskih, javnih i drugih komunalnih 
službi, zaštitarskih trgovačkih društava i stručnjaka koji se bave problematikom urbane sigurnosti. 
Cilj 2. Regionalnog foruma o urbanoj sigurnosti je razvoj sigurnosnog sustava zajednice ali i 
unaprjeđenja učinkovitosti sustava prevencije kriminaliteta te razvijanje zajedničkih pristupa i 
rješenja u tijelima lokalne uprave i to kroz formu dijaloga odgovornih ljudi iz struke, znanosti, 
prakse i politike. Centralna tema ovogodišnjeg foruma je: „Video nadzor gradova“. 
Forum je namjenjen predstavnicima Vijeća za prevenciju županija, gradova i općina, 
predstavnicima Policijskih uprava, predstavnicima gradskih, javnih i drugih komunalnih službi, 
predstavnicima zaštitarskih trgovačkih društava, stručnjacima koji se bave problematikom urbane 
sigurnosti. 
Forum će pružiti priliku za stjecanje novih znanja i iskustava, prenošenje primjera dobrih praksi s 
prostora EU, kao i mogućnosti umrežavanja i razvijanje novih programa i projekata. 
Sudjelovanje na 2. Regionalnom forumu je besplatno, a svim sudionicima osiguran je radni 
materijal, ručak, osvježenje u pauzi 
Svi zainteresovani za sudjelovanje moraju potvrditi dolazak najkasnije do 6. juna/lipnja putem e-
maila: uhms@uhms.hr ili faxa: +385/1 5603 582 
Dnevni red i prijavu za sudjelovanje možete naći na web stranici Hrvatske udruge menadžera 
sigurnosti, http://www.uhms.hr/ 

DRUGI REGIONALNI FORUM O URBANOJ SIGURNOSTI – VIDEO NADZOR GRADOVA 

Musala 5/1 
71 000 Sarajevo 

Phone: ++387 33 216 502, 209 024, 209 120 
Fax: ++387 33 552 810, 552 811 
E-mail: dino@sogfbih.ba 

Savez općina i gradova Federacije  
Bosne i Hercegovine 

POSJETITE NAS NA WEB-U  

WWW.SOGFBIH.BA 

Poštovani čitaoci, 

putem ovog biltena pružamo Vam mogućnost da se informišete 
o aktivnostima Saveza, o bitnim dešavanjima u općinama i 
gradovima, aktivnostima naših partnera, institucija vlasti, kao i 
o razmjeni najboljih iskustava i praksi. 

Na ovaj način Vam, također pružamo informacije o održanim 
konferencijama, seminarima, radionicama, okruglim stolovima, 
javnim raspravama, o održanim sjednicama organa i tijela 
Saveza. 

Ukoliko želite da se prijavite za primanje ovog biltena možete to 
učiniti tako što ćete poslati e-mail na: dino@sogfbih.ba 

Molimo vas da informacije o našem biltenu proslijedite svim u 
vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  
bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 
primjedbe. 

Nađite nas na facebook-u 

Grb Grada Osijeka 


